
Shri Radha Namavali

ಶ್ರೀರಾಧಾನಾಮಾವಲಿಃ

(*ಅಪೂರ್ಣಾ)
ಶ್ರೀಕೃಷ್ಣದಯಿತಾ ಶ್ರೀಡ್ಯಾ ಶ್ರೀಕಂಠಸ್ತುತಸದ್ಗುಣಾ .

ಶ್ರೀಮತೀ ಶ್ರೀದಪಂದ್ಯಾನ್ನಿರ್ವಿಧಿಮಾತಾ ಸುರಾರ್ಚಿತಾ .. 1..

ರಾಧಾ ಮಹಾಸತೀ ಮಾನ್ಯಾ ಪುಣ್ಯಕೀರ್ತಿಸುಧಾಸರಿತ್ .

ಭದ್ರಾದಿತಿಸ್ನುಷಾಖ್ಯಾತಾ ದೇವೀ ತ್ರೈಲೋಕ್ಯಸುಂದರೀ .. 2..
ವ್ಯಾಸಾದಿಸತ್ಕವಿಸ್ತವ್ಯಾ ಶುಕಯೋಗೀಂದ್ರವರ್ಣಿತಾ .

ಭಗವತ್ಸಸ್ಕೃತಾರಾಮಾ ಸುಭಗಾ ಕೋಟಿಸಂಸ್ತುತಾ .. 3..

ಮಧುಭಿನ್ಮೋಹಿನೀ ಮುಖ್ಯಾ ಮಾನಿನೀ ಮಧುರಾಕೃತಿಃ .
ಲಲನಾ ಲಲಿತಾನಂದಪ್ರಾಪ್ತಾಶೀರ್ವೃಷಭಾನುಜಾ .. 4..

ಯಶೋದಾಲಾಲಿತಾ ಲಕ್ಷ್ಮೀಸಪತ್ನೀ ಲಕ್ಷಣಾಶ್ರಯಾ .

ರಾಜಗೋಪಾಲಲೀಲೋತ್ಕಾ ಗೋಪೀವೃಂದಶಿರೋಮಣಿಃ .. 5..
ಕೃಷ್ಣದರ್ಶನಸರ್ವಸ್ವಾ ಕೃಷ್ಣಸರ್ವಸ್ವದರ್ಶನಾ .

ವಾಸುದೇವಸಖೀ ಪುಣ್ಯಾ ವರೇಣ್ಯಪರದಾ ವರಾ .. 6..

ಧರಾಲಿರಾರ್ಯಾ ಸ್ವಾರ್ತಿಘ್ನೀ ಸದಾರಾಧ್ಯಾ ಸನಾತನೀ .
ಗೋಲೋಕವಾಸಿನೀ ನಿತ್ಯಾನಂದಾ ನಂದಾತ್ಮಜಾನುಗಾ .. 7..

ನರ್ಮದಾ ಶರ್ಮದಾ ಪ್ರಾಜ್ಞಾ ಪ್ರಭೂತಗುಣಶಾಲಿನೀ .
ಪ್ರಸನ್ನವದನಾ ಪ್ರಾಜ್ಯಲಾವಣ್ಯಾ ಪ್ರಭುಸುಪ್ರಿಯಾ .. 8..

ಪುರಾಣಪುರುಷಪ್ರೀತಾ ಪರಬ್ರಹ್ಮಪ್ರಸಾದಿನೀ .
ಬೃಹತ್ಕೀರ್ತಿಃ ಪರಬ್ರಹ್ಮಸಹಚರ್ಯತಿಗೌರವಾ .. 9..

ಕಲಿಂದಜಾಪ್ರಿಯಸಖೀ ಕಲಿಕಲ್ಮಷನಾಶಿನೀ .
ಮಹಾವಿದಗ್ಧಾ ಕಾಲಿಂದೀತೀರಕುಂಜವಿಹಾರಿಣೀ .. 10..
ಕಲಾವತೀ ರಾಸರಕ್ತಾ ರಮ್ಯಾಕೃತಿರುದಾರಧೀಃ .
ಗೋವಿಂದಾಂಕಾಸನಾಸೀನಾ ಗೋವಿಂದಾಶ್ಲೇಷನಿರ್ವೃತಾ .. 11..

ವಿಲಾಸಿನೀ ವಿಶಾಲಾಕ್ಷೀ ಮದಿರಾಕ್ಷೀ ಮದಾಲಸಾ .

ತನ್ವೀ ತನೂದರೀ ಸುಭ್ರೂಃ ಸುಮುಖೀ ಸುದತೀ ಸುವಾಕ್ .. 12..

ಸುಕುಮಾರೀ ಸುಖಖನಿಃ ಸುತನುಃ ಸುಜ್ಞಸಶ್ನುತಾತಾ .

ಶ್ರೀರಾಧಾನಾಮಾವಲಿಃ

ಸುಕೇಶೀ ಸುಪ್ರಭಾ ಸುಜ್ಞಾ ಸುಮಾಸೀರಪ್ರಜಾವತೀ .. 13..
ಸುವರ್ಣವರ್ಣಾ ಸುಮತಿಃ ಸುಮನೋಲಂಕೃತಾಕೃತಿಃ .
ಕುಂಜಗಾ ಕುಂಜರಗತಿಃ ಕುಂದದಾಮವಿಭೂಷಿತಾ .. 14..

ಕುಂಭಸ್ತನೀ ಕುಂಕುಮಾಭಾ ಕುಂತಲಾಲಿಜಿತಾಲಿನೀ .
ವೇಣುನಾದಹತಸ್ವಾಂತಾ ಕಾಂತಕಾಂತಿಃ ಕಲಧ್ವನಿಃ .. 15..
ಕಾಂತಕಲ್ಪಿತಕಲ್ಪದ್ರುಮಸೂನಾನಲ್ಪಪ್ರಗಾ (?) .

ಕರ್ಣಪೂರೀಕೃತಪ್ರೇಷ್ಠಪ್ರೇಮಾರ್ಪಿತಶಿಖಿಚ್ಛದಾ .. 16..

ವಂಶತೀಷ್ಟಾರ್ವಂಶಭೂಷಾ ಹಂಸಗದ್ಗದಭಾಷಿಣೀ .
ಶ್ರೀರಾಽಭಿಸಾರಿಕಾ ನೈಕಯುಕ್ತವೇಷಾ ಪ್ರಿಯಂವದಾ .. 17..

ಸಮಯಜ್ಞಾ ಪುಣ್ಯಶೀಲಾ ವೇದಜ್ಞಾ ವಂದ್ಯವಂದಿತಾ .

ಸುರಂಗನಾಗೀತಕೇಲಿರ್ಗುಣಾಢ್ಯಾ ಗಣಿಸಂಗತಾ .. 18..

ಗಂಧರ್ವಗೀತಚರಿತಾ ಮೇನಕಾದ್ಯಪ್ಸರಃಸ್ತುತಾ .

ಸರ್ವಶೀಕೃತಸರಕಾರಾ ಘೃತಾಚೀರಚಿತಾಂಜಲಿಃ .. 19..
ರಂಭಾಸಂವೀಜಿತಾಪಾದಪದ್ಮಪ್ರಹ್ಲಾ ತಿಲೋತ್ತಮಾ .

missing

ಗೋಪೀಶ್ವರೀ ಗೋಪಲಕ್ಷಮೀರ್ಗೋಮತೀ ಗೋಕುಲೋದ್ಭವಾ .

ಕೃಷ್ಣಚೇತೋಹರಾ ಕೃಷ್ಣಸಹಗಾನಧುರಂಧರಾ .. 24..

ಕೃಷ್ಣಸ್ಕಂಧಾರ್ಪಿತಭುಜಾ ಕೃಷ್ಣಾಸ್ಥನಿಹಿತೇಕ್ಷಣಾ .

ಕೃಷ್ಣಾನನಾತ್ತತಾಂಬೂಲಾ ಕೃಷ್ಣಾಶ್ಲೇಷನಿಮೀಲಿತಾ .. 25..

ಕೃಷ್ಣಸ್ತುತಾ ಕೃಷ್ಣಹೃತಾ ಕೃಷ್ಣಚಿತ್ತಪ್ರಮಾಥಿನೀ .
ಕೃಷ್ಣಾನುಕಾರಕುಶಲಾ ಕೃಷ್ಣಪ್ರಾಣೇಶ್ವರೀಶ್ವರೀ .. 26..
ರತ್ಯುತ್ತಮಾ ರತೀಶಾಕ್ಷೀ ರಸಶ್ರೇಷ್ಠೈಕಮಾನಸಾ .

ರಾತ್ರೀಶರಶ್ಮಿಧವಲಾ ಧವಲಾಂಬರಧಾರಿಣೀ .. 27..
ತಮಿಸ್ರದೀಪಿಕಾಕಾಂತಿಸ್ತಾರುಣ್ಯಾಮೃತನಿಮ್ನಗಾ .

ಕಾತ್ಯಾಯನ್ಯರ್ಚನಪರಾ ಕೃಷ್ಣೇಭಾಲಾನದೃಕ್ಛಟಾ .. 28..

ಗಂಭೀರನಾಭಿರ್ಗಂಭೀರಭಾವಾ ಗಂಭೀರಭಾಷಣಾ .

ಕೃಷ್ಣಪ್ರಸಾಧಿತಾ ಕೃಷ್ಣಹಸ್ತಲಬ್ಧವಿಶೇಷಕಾ .. 29..

ಸ್ತನಭಾರನಮನ್ಮಧ್ಯಾ ನಖದಂತಕ್ಷತಾಂಚಿತಾ .

ಪ್ರೇಮಕ್ರೀತಾಚ್ಯುತಾ ಪ್ರಾಜ್ಯಪ್ರೀತಪೀತಾಂಬರಪ್ರಭುಃ .. 30..
ಪಕ್ಷ್ಮಲಾಕ್ಷೀ ಪನಪತ್ರವ್ಯಜನಾನಿಲಸೇವಿನೀ .
ಪುರುಷಾಯಿತಸಂಪ್ರೀತಪ್ರಿಯಾಕೃಷ್ಟಮನೋಘನಾ .. 31..

ವಿಹಾರಿಣೀ ವಿಶದಧೀರ್ವಿಶ್ವವಾಹೃವಿನೋದಿನೀ .

2 sanskritdocuments.org

ವೀಕ್ಷಾವಿಧ್ವಸ್ತಸ್ವವಿಪದ್ ವಿಷ್ಣುಸಾಕ್ಷಾಕೃತಿಪ್ರವಾ .. 32..

ದೀರ್ಘದೃಷ್ಟಿದಗ್ಧದಾಸದೈನ್ಯಾ ವಿಶ್ವಸ್ತವತ್ಸಲಾ .

ಧರ್ಮಲಭ್ಯಾ ಧೈರ್ಯದಾತ್ರೀ ಧುತಾರಿರ್ಧೂಪಿತಾಲಕಾ .. 33..

ಫಣೀಂದ್ರತಲ್ಪಾ ಫಲಿತಾ ಸ್ಫಾರಭಾ ಸ್ಫಟಿಕದ್ವಿಜಾ .

ಯಜ್ಞಸಿದ್ಧಿರ್ಯಶೋರಾಶಿರ್ಯತಿಸೇವ್ಯಾ ಯಮಾಧಿದಾ .. 34..

ಯತೀಷ್ಟದಾ ಯತ್ನದೃಶ್ಯಯೋಗಿಧ್ಯೇಯಾಽಥ ನಾಜಿತಾ(?) .
ಯದುನಂದನಯತ್ನಾತ್ತಾ ...ಪತಿಗಮೀರಹೃತ್ .. 35..

ಮೋಹಹಂತ್ರೀಮೋಹದಾತ್ರೀಮೋಮಾಸಾವಿಞ್ಯುಪಾಸಿತಾ .

ಮೋಹಿನೀಮೋಚಿತಾಸಂಖ್ಯಾಮೋಘಾಹಿತಮನೋರಥಾ .. 36..

ಉರುಕ್ರಮಾನತಿಕ್ರಾಂತಮಾನೋರ್ವ್ಯುನ್ನತಮಸ್ತಕಾ .

ಉದ್ಯೋಗಿನ್ಯುದ್ಧತಾಪಾಂಗಚ್ಛಟೋಪದ್ರವನಾಶಿನೀ .. 37..
ಉದ್ದಾಮರೂಪಸಂಪತ್ತಿರುಲ್ಲಸನ್ಮಣಿಮೇಖಲಾ .

ಉತ್ಕಣಶ್ರೀರುದಾತ್ತರ್ಧಿರುಪಸ್ಥಿತಮಹೋದಯಾ .. 38..

ಉದಾರೋದಾಹೃತಕಥಾ ಪ್ರಶಸ್ತಿರುಚಿತೋಚಿತಾ .

ಹರ್ಯಕ್ಷಮಧ್ಯಾ ಹರಿಣೀಪ್ರೇಕ್ಷಣಾ ಹೀರಮಂಡನಾ .. 39..

ಹೇಲಾನಿರ್ಜಿತದಿವ್ವಸ್ತ್ರೀಹೇಮತಾಲಫಲಸ್ತನೀ .
ಕೃಷ್ಣಹೃಸ್ಪಂಜರಶುಕೀ ಕೃಷ್ಣಮೇಘಶತಹ್ರದಾ .. 40..

ಕೃಷ್ಣಚೇತೋಂಗಣನಟೀ ಕೃಷ್ಣಸತ್ತರುಸಲ್ಲತಾ .

ಕೃಷ್ಣಲೋಚನಕರ್ಪೂರಶಲಾಕಾಯಿತವಿಗ್ರಹಾ .. 41..

ಶ್ರೀಕೃಷ್ಣಶಶಭೃಜ್ಜ್ಯೋತ್ಸ್ನಾ ಶ್ರೀಕೃಷ್ಣದ್ಯುಮಣಿಯುತಿಃ .
ಶ್ರೀಕೃಷ್ಣಬ್ರಹ್ಮಸಾವಿತ್ರೀ ಶ್ರೀಕೃಷ್ಣೇಶ್ವರಪಾರ್ವತೀ .. 42..
ಶ್ರೀಕೃಷ್ಣಾಬ್ಧಿಮಹಾಸಿಂಧುಃ ಶ್ರೀಕೃಷ್ಣಾಮ್ನಾಯಸತ್ಕ್ರಿಯಾ .

ಶ್ರೀಕೃಷ್ಣಹಿಮಭೃನ್ಮೇನಾ ಶ್ರೀಕೃಷ್ಣೈರಾವಣಾಭ್ರಮುಃ .. 43..
ಶ್ರೀಕೃಷ್ಣದೇವೇಂದ್ರಶಚೀ ಕೃಷ್ಣಶ್ರೀರಾಮಜಾನಕೀ .
ಶ್ರೀಕೃಷ್ಣಶೂರಾಸಿಲತಾ ಶ್ರೀಕೃಷ್ಣಬ್ರಾಹ್ಮಣಶ್ರುತಿಃ .. 44..
ಕೃಷ್ಣಹೃಚ್ಚಾತಕಪ್ರಾವೃಟ್ ಕೃಷ್ಣಬರ್ಹ್ಯಭ್ರಮಾಲಿಕಾ .

ಗೋವಿಂದಚಕ್ಷುಸ್ತೃಷಿತಚಕೋರಸ್ಮಿತಚಂದ್ರಿಕಾ .. 45..

ಪುಣ್ಯಶ್ಲೋಕಪ್ರಣಯಿನೀ ಪರಮಾತ್ಮಪ್ರಲೋಭಿನೀ .
ಶಾರದಿದುವ್ರೀಡದಾಸ್ಯಾ ಶಾರದಾತಿವಿಶಾರದಾ .. 46..

ಶೃಂಗಾರಸಿಂಧುಲಹರೀ ಶ್ರೃಂಗಾರಾರಣ್ಯಸಿಂಹಿಕಾ .

ಶೃಂಗಾರೇಂದುಶರದ್ರಾಕಾ ಶ್ರೃಂಗಾರಾಭ್ಯುದಯೋದ್ಭವಾ .. 47..

ಅಸಂಖ್ಯಪೀತೋರ್ವರಿತಾಽನಂತಪುಣ್ಯಕಥಾಸುಧಾ .

ಅನಾದಿನಿಧನಾ ದ್ಯೋತ್ಯಾ ಛದ್ಮಬಲ್ಲವದಾರಿಕಾ .. 48..

ಶಾಶ್ವನ್ನಿಃಸೀಮಸೌಭಾಗ್ಯಾ ಶಶ್ವದ್ಭರವಿದಂಚಿತಾ .

ನಿರಂತರಾನಂದಪೂರ್ಣಾ ನಿರಂತರನವಸ್ತುತಿಃ .. 49..
ಪ್ರಹರ್ಷಿಣೀರೋಮರಾಜಿತ್ರಿವಲೀಲಲಿತೋದರೀ .
ಜಾರಸ್ತ್ವಹರಜಾರತ್ವಾ ಜಗತ್ಪಾವನಪಾವನೀ .. 50..
ಲೀಲಾನರಾನಂತಶಕ್ತಿರ್ಲೀಲಾಕೈವಲ್ಯಜಾರಿಣೀ .
ಯೋಷಿಲ್ಲಲಾಮ ಶ್ರೀಮೂರ್ತಿಃ ಸರ್ವರಾಮಾದಿನಾಯಿಕಾ .. 51..

ಸರ್ವಭಾವವಿಭಾವಾನುಭಾವಸಾತ್ವಿಕಭಾವಭೂಃ .
ಮಣಿಮಾಲಾಮುದ್ರಿತಾದಿಪುಂಶಿರೋಮಣ್ಯುರಸ್ಥಲಾ .. 52..

ಸ್ವಮುಖಾಂಬುಜಸೌರಭ್ಯಲುಬ್ಧಭೃಂಂಗಾತ್ತಸಾಧ್ವಸಾ .

ದೂತೀಕೃತಭ್ರಮದ್ಭೃಂಗದುಃಖದಾವದವಸ್ಮೃತಿಃ .. 53..
ದುಗ್ಧಫೇನಮೃದುಸ್ವಚ್ಛಶಯ್ಯಾತಲವಿಹಾರಿಣೀ .
ಸ್ವಾಂಗರಾಗಸುಗಂಧಾರ್ಕಕನ್ಯಾಜಲವಿಹಾರಿಣೀ .. 54..
ಸ್ವಭಾವಭವ್ಯಸೌರಭ್ಯಾ ಸಹಜದ್ಯುತ್ಯಲಂಕೃತಾ .

ಅಶಿಕ್ಷಿತಾತಿಚಾತುರ್ಯಾ ವಂಚನಾಂಜಿತಲೋಚನಾ .. 55..

ದಾಮೋದರೋರಃಶಯನಾ ಕೃಷ್ಣಬಾಹೂಪಧಾನಕಾ .

ಸಾಯಂವೇಣುರವಪ್ರೀತಾ ಪ್ರಾತರ್ವೇಣುರವಾಕುಲಾ .. 70..

ವಂಶೀಸಪತ್ನೀ ವಂಶ್ಯಾಪ್ತಮಹಾಭಾಗ್ಯೋತ್ಸವಾಸಹಾ .

ವಂಶ್ಯಾಯತ್ತಪ್ರಿಯಪ್ರಾಪ್ತಿರ್ವಂಶೀದೂತೀಪ್ರಬೋಧಿತಾ .. 72..

ವಂಶೀಸಖೀಸಮಾಹೂತಾ ವಂಶೀಜ್ವರಹರೌಷಧಿಃ .

ಶ್ಲಕ್ಷ್ಣದೃಷ್ಟಿದೃಡಸ್ನೇಹಾ ದುಗ್ಧಮುಗ್ಧಸ್ಮಿತಾಧರಾ .. 80..

ಭಕ್ತಪ್ರೇಮದ್ರವಚ್ಚಿತ್ತಾ ಭಗವದ್ಭಕ್ತಿಜೀವನಾ .

ಭಗವತ್ಕೌಸ್ತುಭಾದರ್ಶಾ ಗೋವಿಂದಾಧರಕಜ್ಜಲಾ .

ಚುಂಬನೋತ್ಕಪ್ರಿಯಸ್ಪೃಷ್ಟಚಿಬುಕಾ ಚಪಲೇಕ್ಷಣಾ .

ಕೃಷ್ಣಮಾರ್ಜಿತರತ್ಯಂತಮರ್ಮಬಿಂದುಭೃದಾನನಾ .. 87..

ಶ್ರೀಕಾಂತಸ್ಯ ಪದನ್ಯಸ್ತಕ್ರೀಡಾ ಬಿಸ್ರಸ್ತಭೂಷಣಾ .

ಶ್ರಿಯಪಾದಾಂಬುಜಾಪಾಸ್ತವಿನ್ಯಸ್ತಮಣಿನೂಪುರಾ .. 88..

ಕೃಷ್ಣಾರ್ಪಿತಸ್ವಂಗರಾಗಾ ಕೃಷ್ಣಬದ್ಧನಗಂಬರಾ .

ಪ್ರಸಾಧಕಪ್ರೇಷ್ಠದತ್ತರಸಾಜ್ಞಾಪಾರಿತೋಷಿಕಾ .. 89..

ದಂತಕಾಂತಿಜಿತಜ್ಯೋತ್ಸ್ನಾ ಸುಧೋತ್ತಮರಸಾಧರಾ .

ಸ್ವಪಾದಪದ್ಮಸೌಭಾಗ್ಯಜಿತಸೌಗಂಧಿಕಾಂಬುಜಾ .. 90..

ಕಲ್ಪದ್ರುಪಲ್ಲವಾನಲ್ಪಸ್ಮಯಘ್ನಕರಪಲ್ಲವಾ .

ವಾಙ್ಮೂಕೀಕೃತಗರ್ವಾಢ್ಯಶಾರದಾಶುಕಸಾರಿಕಾ .. 91..

ಕೃಷ್ಣಚ್ಛಾಯಾಸಹಚರೀ ಕೃಷ್ಣದೃಷ್ಟ್ಯಾಸ್ಪದಾನನಾ .

ಯಜ್ಞಪತ್ನೀ ಪೂಜ್ಯಚಿತ್ರಾನಂದಸರ್ವಸ್ವರಕ್ಷಿಣೀ .. 92..
ಪುತ್ರರಂಜನಸಂಪ್ರೀತಯಶೋದಾವಿಹಿತಾದರಾ .

ವ್ರಜೇಶ್ವರಾರ್ಪಿತಾಪತ್ಯನಿರ್ವಿಶೇಷಾಂಕಸಂಸ್ಥಿತಿಃ .. 93..

ಇತಿ ಶ್ರೀರಾಮನಂದನಮಯೂರೇಶ್ವರಕೃತಾ ಶ್ರೀರಾಧಾನಾಮಾವಲಿಃ ಸಮಾಪ್ತಾ .
* ಇಯನಾಮಾವಲಿಃ ಕವಿಲಿಖಿತಾ ಚಾಸಂಪೂರ್ಣಾ ಚೋಪಲಭ್ಯತೇ .

ನಾಮಾಪ್ಯಸ್ಯಾ ಆವತ್ಯಾ ಅಸ್ಮಾಭಿರೇವ ವಿಷಯಮವಲೋಚ್ಯ ಪ್ರಕಲ್ಪಿತಂ .

ಬಹುಷು ಸ್ಥಲೇಷ್ವಸ್ಯಾ ಮಾತೃಕಾ ಯಂತ್ರಾದಿಸಾಹಾಯ್ಯೇನಾಪಿ ನಾವಗಂತುಂ
ಶಕ್ಯೇತಿ ತತ್ರ ದುರೂಹ ಏವಾರ್ಥಃ . ಇತರತ್ರ ತು ಸುಗಮ ಏವ ನಾಮ್ನಾಮರ್ಥ
ಇತ್ಯುಪೇಕ್ಷ್ಯ ವ್ಯಾಖ್ಯಾನಂ .

